
 

 
Atodiad 1 
 
Dadansoddiad o rôl Cyfarwyddwr Rhaglen Hyfforddiant (TPD) Hyfforddiant 
Cam 1 Meddygaeth Fewnol (IMT)   
 
Dylid darllen y ddogfen hon ar y cyd â’r Disgrifiad Swydd/Manyleb y Person ar gyfer 
rôl Cyfarwyddwr Rhaglen Hyfforddiant ar gyfer Hyfforddiant Meddygaeth Fewnol. 
 
Bydd y portffolios canlynol yn cael eu neilltuo i bob Cyfarwyddwr Rhaglen 
Hyfforddiant yn rhaglen cam 1 Hyfforddiant Meddygaeth Fewnol. 
 
Ni fydd meddu ar bortffolio yn golygu y bydd yr holl gyfrifoldeb am y gwaith yn cael ei 
neilltuo i un unigolyn. Bydd y cynllun swydd presennol ar gyfer TPD yn parhau i fod yn 
berthnasol i bob TPD.  Bydd pob TPD yn parhau i fod yn gyfrifol am gymryd rhan ym 
mhob gweithgaredd gorfodol.   
 
Bydd pob portffolio yn caniatáu i unigolion roi arweiniad ar gyfer eu ffrydiau gwaith 
penodol o reoli rhaglenni sydd angen cyfeiriad a datblygiad ar lefel genedlaethol.  
Mae’r cyfrifoldebau hyn yn adlewyrchu Disgrifiad Swydd y TPD ond gydag addasiadau 
sy’n benodol i’r rhaglen.  
 
Bydd pob TPD yn trefnu ac yn cynllunio’r cylchdroeon yn ei ranbarth. Dylai’r rhaglen 
yn yr hysbyseb fod yn 3 blynedd gyfan y cylchdro ac amlinellu’r lleoliad/arbenigedd ac 
ymrwymiadau ar alwad. Dylai’r rhaglenni gael eu mapio gan y TPD a ddylai gysylltu 
â’r TPD arweiniol/rheolwr ysgol a thîm cynllunio’r rhaglen. Mae angen i hyn fod yn 
amserol ac yn unol â’r ffenestri recriwtio cenedlaethol. 
 
Byddai cyfrifoldebau arweiniol enghreifftiol yn cynnwys: 
 
TPD Arweiniol 
  

• Cynrychioli Cymru yn IMT/CMTAC ac yng nghyfarfodydd Cyd-fwrdd 
Hyfforddiant Graddedigion y Colegau Brenhinol (JRCPTB) 

• Arwain Pwyllgor Hyfforddi Arbenigedd Hyfforddiant Meddygaeth Fewnol (IMT 
STC) gyda chynrychiolwyr STC addas gan gynnwys hyfforddeion / 
Goruchwylwyr Addysg (ES) / a Choleg Brenhinol y Meddygon (RCP)  

• Cyfleu mentrau a chynlluniau cenedlaethol i bob TPD, Pennaeth Ysgol (HOS)  
a thîm gofal eilaidd AaGIC 

• Hysbysu a rhoi gwybod i Benaethiaid Ysgolion (HOS) / Deon Ôl-raddedigion 
am unrhyw fentrau cenedlaethol neu newidiadau strategol sydd â goblygiadau 
i raglenni'r IMT yng Nghymru 

• Goruchwylio prosesau’r strwythur Adolygiadau Blynyddol o Gynnydd Mewn 
Cymhwysedd (ARCP) a rhestrau gwirio penodol i arbenigedd ar gyfer pob 
blwyddyn o IMT Cam 1 i sicrhau cysondeb profiad a chanlyniadau yn unol â’r 
Canllaw Aur ar gyfer hyfforddiant 

• Sicrhau bod unrhyw addasiadau / diwygiadau i ARCPs a orfodir gan JRCPTB / 
GMC yn cael eu cyfleu a’u gweithredu. 

• Gweithredu fel pwynt cyfathrebu ar gyfer uned ansawdd AaGIC, arweinwyr 
colegau brenhinol ac ati a chynrychioli rhaglen IMT Cam 1 yn allanol. 



 

• Dirprwyo ar ran HOS pan fo angen mewn 
materion sy’n ymwneud ag IMT cam 1 

• Dirprwyo ar ran HOS mewn meysydd eraill pan fo angen neu’n fanteisiol (yn 
amodol ar gytundeb)  

 
 
 
 
 
 
Recriwtio / Monitro swyddi / Rheoli Rhaglenni 
 

• Bydd pob TPD yn gyfrifol am reoli’r rhaglenni yn eu hardal, y TPD arweiniol fydd 
yr un pwynt cyswllt ar gyfer recriwtio ac AaGIC. Cynrychioli rhaglen Hyfforddiant 
Meddygaeth Fewnol Cymru mewn digwyddiadau recriwtio rhanbarthol a 
chenedlaethol. 

• Sicrhau bod prosesau a chynlluniau recriwtio yn gyson ac yn glir yn unol â’r 
broses recriwtio Genedlaethol 

• Darparu rhestr o aseswyr wedi’u hyfforddi i dîm recriwtio AaGIC 

• Ymateb i unrhyw bryderon sy'n codi mewn perthynas â’r broses recriwtio neu’r 
swydd a dderbynnir 

•  

• Adrodd ar ganlyniadau recriwtio i’r STC 

• Monitro adborth o swyddi naill ai gan unigolion, ar ffurflenni arfarnu diwedd 
lleoliad (EPEF) neu o arolwg y Cyngor Meddygol Cyffredinol a sicrhau bod 
swyddi / cylchdroeon yn dal yn addas i’r diben ac yn unol â gofynion y 
cwricwlwm 

• Cysylltu â Chyfarwyddwyr Rhaglenni Hyfforddiant a Phenaethiaid Ysgolion 
perthnasol pan fydd angen gwneud newidiadau 
 

• Ar y cyd â thîm cynllunio rhaglen AaGIC, sicrhau bod mecanwaith cadarn ar 
gael ar gyfer monitro cylchdroeon y gall pob TPD ei ddefnyddio. 

 
Addysg a Hyfforddiant 
 

• Goruchwylio’r rhaglen addysgu genedlaethol ar gyfer Hyfforddiant Meddygaeth 
Fewnol gan sicrhau mynediad cyfartal ar draws pob rhanbarth a’i bod yn dal yn 
berthnasol / priodol i’r rhaglen hyfforddiant dros amser 

• Edrych ar ba elfennau o’r rhaglen addysgu y gellir eu darparu ar-lein, gan ganiatáu 
mynediad cyfartal i bob hyfforddai  

• Arwain ar unrhyw fentrau addysgol sy’n ofynnol fel rhan o newidiadau i’r rhaglen 
hyfforddiant neu unrhyw ddiffygion addysgol cyffredinol a amlygwyd yn sgil adborth 

• Goruchwylio’r gwaith o gynefino hyfforddeion â’r ysgol Meddygaeth 

• Hwyluso gwelliannau / addasiadau i’r broses gynefino (e.e. cynefino dan arweiniad 
cymheiriaid ar gyfer grwpiau penodol) a dilysu cynnwys y cynefino 

• Goruchwylio nifer a dosbarthiad goruchwylwyr addysgol a sicrhau bod y cyfathrebu 
â Goruchwylwyr Addysg yn gyson 



 

• Sicrhau bod hyfforddiant cwricwlwm / penodol i’r 
rhaglen ar gael i oruchwylwyr addysgol a’i fod yn gyson ar draws Cymru (gan 
gynnwys cynefino Goruchwylwyr Addysg) 

• Sicrhau bod cyfleoedd addysgol AaGIC / allanol yn cael eu trosglwyddo i 
Oruchwylwyr Addysg. 

• Canfod unrhyw ddiffygion yn yr hyfforddiant ar gyfer Goruchwylwyr Addysg a 
chysylltu â chydweithwyr yn AaGIC / HOS er mwyn mynd i’r afael â’r rhain ar lefel 
genedlaethol. 

• Sicrhau ansawdd goruchwyliaeth addysgol ar draws y rhaglen IMT ac adborth i 
Oruchwylwyr Addysg unigol ar berfformiad  

 
 

Cefnogaeth Broffesiynol, datblygu gyrfa o ran lles a hyfforddi hyblyg 
 

• Darparu arweiniad i hyfforddeion a hyfforddwyr pan mae angen addasu rhaglen 
(e.e. y broses Gweithio Llai nag Amser Llawn (LTFT), absenoldeb oherwydd 
salwch, amser allan o’r rhaglen) 

• Bod yn bwynt cyswllt ar gyfer hyfforddeion sy’n dymuno hyfforddi ar sail LTFT 

• Sicrhau bod gan bob TPD fecanwaith ar waith sy’n ei alluogi i reoli rhannu 
slotiau ar gyfer LTFT ac ailgylchu swyddi i recriwtio 

• Arwain y gwaith o fonitro cyrhaeddiad gwahaniaethol a rhoi mentrau ar waith i 
frwydro yn erbyn cyrhaeddiad gwahaniaethol er mwyn gwrthbwyso hyn 

• Arwain y gwaith o ddatblygu polisïau a chefnogaeth ar gyfer hyfforddeion sy’n 
dychwelyd i hyfforddiant ar ôl cyfnod estynedig o absenoldeb 

•   

• Diweddaru a chynnal tudalennau gwe a gwybodaeth ysgrifenedig AaGIC ar 
gyfer hyfforddeion IMT (llawlyfr) 

• Cydlynu cynrychiolaeth hyfforddeion ar draws holl weithgareddau’r rhaglen 

• Cysylltu â’r Uned Cymorth Proffesiynol (PSU) pan fo angen a hwyluso 
mynediad i’r / ymwybyddiaeth o’r Uned ar gyfer hyfforddeion 

 
Yn ogystal, byddai pob TPD yn cael nifer tebyg o hyfforddeion / cylchdroeon i’w rheoli 
yn unol â’r trefniadau arferol.  Y nifer a ddisgwylir fyddai oddeutu 50-60 o hyfforddeion 
yr un.  Nid oes dim gofyniad rhanbarthol ar gyfer Cyfarwyddwyr Rhaglenni Hyfforddiant 
unigol, ond pan fo’n bosibl, rhoddir ystyriaeth i gyd-leoli hyfforddeion sy’n cael eu 
goruchwylio yn y rhanbarth lle mae gweithle parhaol y Cyfarwyddwr Rhaglen 
Hyfforddiant. 
 
Yn gyffredinol, byddai disgwyl i TPD arweiniol fod â phrofiad o reoli rhaglenni (naill ai 
fel TPD presennol neu flaenorol rhaglen uwch / graidd / sylfaen).   


